
Salustiano Portela Pazos de Probén naceu en Rebordelo,
Cerdedo.Cotobade, o 6 de agosto de 1877 e foi un cura,
mestre, escritor e historiador pontevedrés. Cursou
estudos no Instituto de Pontevedra e Humanidades
no Seminario de Tui. Desprazouse a Santiago de
Compostela para cursar estudos e foi pensionado pola
Fundacion Figueroa, licenciouse en Filosofia e Letras
na Universidade Literaria ¢ obtivo o titulo de mestre
nacional na Escola de Maxisterio. En 1900, como
alumno do Seminario Compostelan, doutorouse en
Teoloxia: “El Sr. Portela, que aun no ha cumplido 23
afios, es profesor auxiliar del Seminario y cuenta con
las calificaciones de Sobresaliente y Premio en todas
las asignaturas de la Facultad”. A prensa da época
destacaba da sta personalidade: “Su clara inteligencia
adaptase d todo género de estudios y mds de una vez
nos ha llamado la atencion no solo sus disertaciones
feologicas sino también los trabajos literarios y los
discursos historicos que ha presentado en distintas
veladas cientifico-artisticas en este Seminario ™.
Portela regresou a Pontevedra en 1907 como
parroco de San Andrés de Valongo e, grazas as suas
xestions, conseguiu que se instalase na localidade: “una
oficinade cajarural de ahorros y préstamos en beneficio
de las clases agricolas™, Ese mesmo ano foi “nombrado
beneficiado de la Catedral de Santiago, con el cargo de
segundo maestro de ceremonias”. Ainda que volveu a
vivir en Santiago seguia mantendo un estreito contacto
con Pontevedra a través das suas frecuentes visitas.
Un ano despois, nunha conferencia en Cée, propuxo
fundar un Sindicato Agricola nesta poboacion e unha
Caixa de Aforros; este tipo de actividades fixérono moi
popular entre a xente. En 1913 gafiou os exercicios de

oposicion para cubrir a praza un canonicato vacante
por defuncion en Santiago.

Autor de numerosas obras entre as que
destacan: “O Cafion de pau”, escrito en 1913, e
publicado en 1976, editado por Artes Graficas Portela
en Pontevedra, que relata a resistencia dos guerrilleiros
de Cotobade na Guerra da Independencia (1808-1814).
O canon de pau era unha arma utilizada pola guerrilla
neste conflito bélico; era un canon feito cun tronco de
madeira furado e unido por argolas de ferro, con cufias
de madeira de carballo ou castifieiro unidas entre si ¢
que utilizaron en Cotobade para defenderse da invasion
francesa. Era unha arma lixeira e de poucos usos que
con pélvora negra disparaba anacos de ferro e madeira.
De feito, o escudo de Cotobade, ten un canon de pau
coa data de 1809. Sobre este tema publicou outro libro:
“La guerra de la Independencia en Galicia” editada en
Santiago de Compostela pola Tipografia del Seminario
en 1964. A historia do Seminario espertaria o interese
de Portela por difundir a sua historia; de feito, moitos
dos seus libros e publicacions versan sobre este asunto.
Despois de varias distincions en Compostela, en 1941
ingresou na Rela Academia Galega como historiador
polos seus traballos sobre a Guerra da Independencia
en Galicia, foi Caballero de la Orden de Compostela
¢ membro do Seminario de Estudos Galegos. En 1946
publicou en La Noche, o unico “Diario de la tarde
en Galicia”, “Dona Goto, Reina y Confesa”. Outras
obras son: “Galicia en tiempos de los Fonseca”
(1957), “Apuntes para la Historia de los Irmandifios
en Galicia”, “Origenes del culto al Apostol Santiago”
(1953), “Origen del toponimo Compostela™ ou sobre
a “Coleccion de Tapices vy Colgaduras Antiguas de la
Catedral de Santiago” en 1927. Sobre a historia de Ons
destacar “Apuntes para la historia de la isla de Ons” na
que repasa de maneira pormenorizada a sia historia e
propietarios que comeza coa propiedade do arcebispo
de Santiago e como feudo da casa de Montenegro no s.
XVI, en concreto Maria Sanchez de Montenegro.

Ao longo da sua vida Salustiano Portela foi
presbitero (1901), céengo tesoureiro (1918), dean
(1930) e presidente do cabido da Catedral de Santiago.
O 27 de setembro de 1965 nomearono fillo adoptivo
de Santiago. O Papa Pablo VI nomeouno prelado
doméstico de Sta Santidade. Portela Pazos faleceu con
98 anos, 0 3 de maio de 1976 en Santiago de Compostela,
o “erudito continuador de la senda historiogrdfica de
don Antonio Lopez Ferreiro™.

Fontes: La Noche, El Ancora, E. Sayans Ocampo, El
Progreso, Boletin Oficial del Arzobispado de Santiago,
Hemeroteca ABC, Archivo Historico Diocesano,
Galicia artistica en el siglo XVIIl y primer tercio del

la isla de Ons Cuadernos de Estudios Galegos de
Salustiano Portela Pazos.




